
pour le ventre, ils ne fe foucient pas de vous, mais
de vos viures, [217] a cela ie répondois tout bas a part
moy, in vino veritas.

La nui& s’auangant bien fort ie me retiray dedans
le bois pour fuir I’importunité de cet yurongne, &
pour prendre quelque repos; comme ie faifois mes
prieres aupres d’vn arbre, la femme qui faifoit le mé-
nage de mon hofte me vint trouuer, & ramaffant
quelques feiiilles d’arbres tombées, me dit; couche
toy 1a, & ne fais point de bruit, puis m’ayant ietté
vne écorce pour me couurir, elle fe retira: voila donc
mon premier gifte & 1’enfeigne de la Lune qui me
découuroit de tous coftez, me voila paffé Cheualier
dés le premier iour de mon entrée en cefte Acade-
mie, la pluye furuenant vn peu auant minui®, me
donna quelque apprehenfion d’eftre moiiillé, mais
elle ne dura pas long temps: le lendemain matin ie
trouuay que mon li&, quoy qu’on ne 1’eut point re-
mué depuis la creation du monde, n’eftoit point fi
dure qu’il m’empefchat de dormir.

Le iour fuiuant ie voulu ietter le barillet & le refte
du vin dans la riuiere, comme ie leurs auois dit que
ie ferois, [218] au cas qu'on en abufaft, mon hofte
me faififfant par le milieu du corps, s’écria eca Zoute,
eca toute, ne fais pas cela, ne fais pas cela, ne vois tu
pas que Petrichtick (c’eft ainfi qu’ils nomment le Re-
negat par derifion) n’a point d’efprit, que c’eft vn
chien, ie te promets qu’on ne touchera plus au baril-
let que tu ne fois prefent: ie m’arreftay auec refolu-
tion d’en faire largeffe, afin de me deliurer de la
crainte qu'vn peu de vin ne nous fit boire beaucoup
d’eau: car s’ils {fe fuffent enyurez pendant que nous
faifions voile, c’eftoit pour nous perdre.



